
SUGʻORILADIGAN OʻTLOQI TUPROQLARNING UMUMIY FIZIK XOSSALARI VA 

ULARNING AHAMIYATI 

H.Х.Salimova, tayanch doktorant, Buxoro davlat universiteti, Buxoro 

 

Annotatsiya. Ushbu maqolada Buxoro viloyati Gʻijduvon tumani sugʻoriladigan oʻtloqi 

tuproqlarning umumiy fizik  xossalari va ularning oʻzgarishi boʻyicha maʼlumotlar keltirilgan. Ushbu 

tuproqlarning umumiy fizik xossalari 1982-2022 yillar davomida turli antropogen omillar taʼsirida 

oʻzgarishga uchraganligi. Haydalma osti qatlamda tuproq zichligi 0,05 g/sm3 va qattiq qismining 

zichligi 0,03 g/sm3 ga kamaygan boʻlsa, gʻovaklik 0,8 % ga oshishiga olib kelgan. 

Kalit soʻzlar: Sugʻoriladigan tuproq, oʻtloqi tuproq, umumi fizik xossalari, tuproq zichligi, 

qattiq qismining zichligi, gʻovakligi, mexanik tarkibi, antropogen omil, gumus, yalpi oziq moddalar, 

harakatchan oziq moddalar, oziq moddalar zaxirasi. 

Аннотация. В данной стате приведены данные о физических свойствах орошаемых 

луговых почв Гиждуванского района Бухарской области и об их изменениях. Установлено, что 

за период 1982–2022 годов под воздействием различных антропогенных факторов общие 

физические свойства етих почв подверглис изменениям. Так, в подпахотном горизонте 

плотность почвы снизилась на 0,05 г/см³, а плотность твердой фазы — на 0,03 г/см³, что 

привело к увеличению пористости на 0,8 %. 

Ключевые слова: Орошаемая почва, луговая почва, общие физические свойства, 

плотност почвы, плотност твёрдой фазы, пористост, механический состав, антропоген 

фактор, гумус, общие (валовые) питателные вещества, подвижные питателные вещества, 

запас питателных веществ. 

Abstract. This article presents data on the physical properties of irrigated meadow soils in the 

Gijduvan district of Bukhara region and their changes over time. It was found that during the period 

from 1982 to 2022, the general physical properties of these soils underwent changes under the 

influence of various anthropogenic factors. In particular, the soil bulk density in the sub-plow horizon 

decreased by 0.05 g/cm³, and the solid phase density decreased by 0.03 g/cm³, which led to an 

increase in porosity by 0.8%. 

Keywords: Irrigated soil, meadow soil, general physical properties, soil bulk density, solid 

phase density, porosity, mechanical composition, anthropogenic factor, humus, total nutrients, 

available nutrients, nutrient reserves. 

 

Kirish. Tuproqning umumiy fizik xossalari (tuproq zichligi (hajmiy massasi), qattiq qismi 

zichligi (solishtirma massasi) va kovakligi) eng muhim koʻrsatkichlardan biri hisoblanadi. 

Tuproqning umumiy fizik xossalari tuproqning kimyoviy tarkibi, organik moddalar miqdori, mexanik 

tarkibi, suv xossalari kabi bir qator koʻrsatkichlarga bevosita bogʻliqdir. 

Respublikamizning choʻl mintaqasida joylashgan sugʻoriladigan yerlari boʻyicha olib borilgan 

tadqiqotlarda, tuproqning agrofizik xususiyatlarni chuqur tahlil qilish orqali tuproqning zichligiga 

tuproqning mexanik tarkibi juda katta taʼsir koʻrsatishi aniqlangan. Yangi oʻzlashtirilayotgan ogʻir 

qumoqli och tusli boʻz tuproqlar, shuningdek, Buxoro vohasidagi qadimdan sugʻorib kelinayotgan 

qalin irrigatsion allyuvial qatlamlarda shakllangan ogʻir qumoqli oʻtloq tuproqlar uchun eng maqbul 

zichlik darajasi 1,2-1,4 g/sm³ atrofida boʻlishi kerak. Shu bilan birga, zichlikning tanqidiy chegarasi 

1,5-1,6 g/sm³ dan oshmasligi lozim deb hisoblaydi [2].  

Tuproqlarning xossa va xususiyatlariga koʻra baholashda asosiy mezonlardan biri uning fizik 

xossalari hisoblanadi. Tuproq unumdorligi sharoitini yaratishda ham muhim omillaridan biri uning 

fizik xossalari va fizik jarayonlari hisoblanadi [7]. 

Ekinlarni sugʻorish jarayonida tuproqning umumiy fizik va fizik mexanik xossalarini bilish, 

boshqarish tuproq unumdorligini saqlash va oshirishda muhim amaliy ahamiyat kasb etadi. Tuproq 

suv sarfi, tartiboti va oziqa elementlar miqdorining oʻzlashtirilishi, agrotexnik tadbirlar sifati tuproq 

fizik xossalari asosida belgilanadi. Tipik boʻz tuproqlarning hajm massasi genetik qatlamlarda quyi 

tomon asta-sekinlik bilan ortgan [1]. Tuproqning solishtirma massasi esa tuproqning oʻzlashtirish 

darajasi va mexanik tarkibiga bogʻliq ravishda kamaygan. 

Tuproqning umumiy fizik xossalari, yaʼni tuproq zichligi tuproq tarkibidagi gumus, yalpi va 

harakatchan oziq moddalar zaxiralarini hisoblash uchun ham xizmat qiladi. Shuning uchun Buxoro 

viloyati Gʻijduvon tumani sugʻoriladigan tuproqlarning umumiy fizik xossalari turli tabiiy va 

antropogen omillar taʼsirida oʻzgarishini oʻrganish dolzarb masalalardan biri hisoblanadi. 

Tadqiqot obyektlari va uslublari. Tadqiqot obyekti Buxoro viloyati Gʻijduvon tumani 

H.Olimjon(Sarmijon) massividagi “Omad” fermer xoʻjaligining (576- kontur) sugʻoriladigan oʻtloqi 

tuproqlari.  

Tadqiqot usullari tayyorgarlik, dala, laboratoriya va kameral sharoitlarda tuproqshunoslikda 

umumqabul qilingan standart [3, 4] uslublar boʻyicha amalga oshirilgan boʻlsa, izlanishlarda 

geografik, genetik, tabiiy-tarixiy, taqqoslash, litologik-geomorfologik, kimyoviy-analitik hamda 

profil usullaridan foydalanildi, laboratoriya tahlillari esa “Методы агрохимических, 

агрофизических и микробиологических исследований в поливных хлопковых районах” [5], 

“Методы агрохимических анализов почв и растений Средней Азии”. [6] kabi adabiyotlarda 

keltirilgan uslublar asosida olib borildi. Olingan maʼlumotlar matematik-statistik tahlili «Microsoft 

Excel» dasturi yordamida dispersion uslubi boʻyicha hisoblandi. 
1 — jadval 

Buxoro viloyati Gʻijduvon tumani sugʻoriladigan oʻtloqi tuproqlarining umumiy fizik xossalari 

Chuqurlik, sm 
Hajmiy massa (zichligi), 

g/sm3 

Solishtirma massasi (qattiq 

qismi zichligi), g/sm3 

Gʻovaklik 

(kovaklik), % 

59-kesma. Sugʻoriladigan oʻtloqi tuproqlar (K.Gʻofurov, S.Abdullayev, 1982 y.) 

0-23 1,34 2,65 48 

23-40 1,47 2,65 45 

40-60 1,46 2,69 46 

70-80 1,43 2,73 48 

80-100 1,40 2,72 49 

1-kesma. Sugʻoriladigan oʻtloqi tuproq (H.X.Salimova, 2022 y.) 

0-29 1,34 2,55 47,5 

29-52 1,42 2,62 45,8 

52-79 1,45 2,65 45,3 

79-103 1,50 2,72 44,9 

103-115 1,43 2,69 46,8 

Tadqiqot natijalari va uning muhokamasi. K.Gʻofurov, S.Abdullayevlarning 1982 yildagi 

maʼlumotlariga koʻra, sugʻoriladigan oʻtloqi tuproqlarning haydalma (0-23 sm) qatlamida tuproq 

zichligi 1,34 va qattiq qismining zichligi 2,65 g/sm3 ni tashkil etgan boʻlsa, gʻovakligi 48 % boʻlgan. 

Tuproq qatlami chuqurlashib borgan sari tuproq zichliklari biroz ortib bordi va eng pastki qatlamga 

kelib zichligi 1,40, qattiq qismining zichligi esa 2,72 g/sm3 va gʻovaklik esa 49 % ni tashkil etgan. 

2022 yil sugʻoriladigan oʻtloqi tuproqlarning haydov (0-29 sm) qatlamida tuproq zichligi 1,34 g/sm3 

va qattiq qismining zichligi esa 2,55 g/sm3 va gʻovaklik 47,5 % ni tashkil etdi (1 — jadval). 

Tuproq qatlami chuqurlashib borgan sari zichlik va qattiq qismining zichligi oshib, gʻovaklik 

biroz pasayib borgan boʻlsa, eng pastki qatlamda tuproq zichligi va qattiq qismining zichligi biroz 

kamayib, gʻovaklik biroz oshganligi aniqlandi. Eng pastki qatlamda zichlik 1,43, qattiq qismining 

zichligi 2,69 g/sm3 va gʻovaklik 46,8 % ni tashkil etdi. Bu tuproqning mexanik tarkibi bilan bogʻliq. 

Sugʻoriladigan oʻtloqi tuproqlarning haydalma qatlam zichligi Ye.F.Morozov boʻyicha yaxshi, qattiq 

qismining zichligi Ye.V.Sheynu boʻyicha eng maqbul, umumiy gʻovakligi N.A.Kachinskiy boʻyicha 

qoniqarsiz ekan (1 — rasm). 

 
1 – rasm. Sugʻoriladigan oʻtloqi tuproqlarning hajmiy va solishtirma massasi (Gʻijduvon tumani, “Omad”  

fermer xoʻjaligi 576- kontur) 

Xulosa. Buxoro viloyati Gʻijduvon tumani sugʻoriladigan oʻtloqi tuproqlarning umumiy fizik 

xossalari uzoq yillar (40 yil) davomida turli antropogen (almashlab ekish, tuproqqa ishlov berish, 

sugʻorish, organik oʻgʻitlar qoʻllash va boshq.) omillar taʼsirida oʻzgarishga uchragan. Tuproqning 

haydalma qatlamida qattiq qismining zichligi va gʻovakligi biroz kamaygan boʻlsa, haydalma osti 

qatlamida tuproq zichligi 0,05 g/sm3 va qattiq qismining zichligi 0,03 g/sm3 ga kamaygan boʻlsa, 

gʻovaklik 0,8 % ga oshishiga olib kelgan. Sugʻoriladigan oʻtloqi tuproqlarning haydalma qatlam 

zichligi Ye.F.Morozov boʻyicha yaxshi, qattiq qismining zichligi Ye.V.Sheynu boʻyicha eng maqbul, 

umumiy gʻovakligi N.A.Kachinskiy boʻyicha qoniqarsiz ekanligi aniqlandi. 

